
1  SVRHA I CILJ 

 
Svrha dokumenta je definisanje općih pravila za akreditiranje mišljenja i tumačenja u Sistemu 
akreditiranja Bosne i Hercegovine. 
 
 
2  PODRUČJE PRIMJENE 
 
Dokument se primjenjuje za ispitne i kalibracione laboratorije, akreditirane prema standardu BAS 
EN ISO/IEC 17025. Pravila za akreditiranje mišljenja i tumačenja nisu primjenjiva za medicinske 
laboratorije akreditirane prema standardu BAS ISO 15189. 
 
 
3  VEZA SA DRUGIM DOKUMENTIMA 
 

- BAS EN ISO/IEC 17011:2018 Ocjenjivanje usaglašenosti – Opšti zahtjevi za akreditaciona tijela 
koja akredituju tijela za ocjenjivanje usaglašenosti 
- EA-4/23 INF:2019 The Assessment and Accreditation of Opinions and Interpretations using 
ISO/IEC 17025:2017 
- BAS EN ISO/IEC 17025:2018 Opšti zahtjevi za kompetentnost ispitnih i kalibracionih laboratorija 
(6.2.6 b, 7.8.7) 
 
 
4  DEFINICIJE 
 
Mišljenje i tumačenje definiše se kao ishod procesa ispitivanja i kalibracije kojim se proširuje 
primjena dobijenih rezultata. Formulišu se od strane tehnički kvalificiranog osoblja (ili organizacije) 
i to na osnovu dobijenih rezultata ispitivanja ili kalibracije, znanja i profesionalnog prosuđivanja tog 
osoblja (ili organizacije) u tehničkom području u kojem su rezultati nastali. Mišljenje i tumačenje 
mora biti tehnički ispravno i potkrijepljeno dokazima. 
 
Napomena 1 : Definicija je preuzeta iz dokumenta EA-4/23 INF:2019, ali je poznato da postoje i 
druge definicije pojmova mišljenja i tumačenja. Za potrebe ovog dokumenta i u svrhu konzistentne 
primjene u svrhu akreditiranja, koristi se gore navedena definicija. 
 
Napomena 2 : Važno je razlikovati mišljenja i tumačenja od izjava o inspekciji (prema standardu 
ISO/IEC 17020) i certificiranju proizvoda (prema standardu ISO/IEC 17065), kao i od izjava o 
usaglašenosti (ISO/IEC 17025 tačka 7.8.6). Mišljenje i tumačenje se mora odnositi isključivo na 
ispitivane/kalibrisane predmete i ne smije implicirati da se odnosi na seriju ili buduće serije 
proizvoda (što je predmet certificiranja prozvoda). Takođe, mišljenje i tumačenje mora uključivati i 
profesionalno prosuđivanje, kako bi se razlikovalo od izjave o usaglašenosti. 
 
 
5  OPĆENITO 
 
Prema standardu BAS EN ISO/IEC 17025 (tačka 7.8.7) aktivnosti ispitivanja i kalibracije mogu 
uključivati i iskazivanje mišljenja i tumačenja.  
 
TOU mogu podnijeti zahtjev za akreditiranje mišljenja i tumačenja, u području u kojem imaju 
akreditirane aktivnosti ispitivanja ili kalibracije. Akreditiranje mišljenja i tumačenja se tretira prema 
kriterijima za akreditiranje aktivnosti ispitivanja i kalibracije.  

Osnovni kriterij za akreditiranje mišljenja i tumačenja je sljedeći: Mišljenja i tuma čenja iskazana 
na izvještajima o ispitivanju ili kalibraciji moraj u biti zasnovana na rezultatima dobijenim na 
ispitivanim ili kalibrisanim predmetima.  
 
Akreditirana laboratorija koja je izvršila ispitivanje ili kalibrisanje može izdati mišljenje i tumačenje 
na osnovu rezultata koji su dobijeni. Izvještaji koji uključuju mišljenje i tumačenje moraju 
eksplicitno naglasiti da se odnose na predmete koji su bili ispitivani ili kalibrisani. 
 
Izjave o usklađenosti ne smatraju se mišljenjima i tumačenjima, jer se one izdaju na temelju 
nedvosmislenih podataka, a takođe su i razjašnjene korištenjem pravila odlučivanja (ISO/IEC 
17025:2017 tačka 7.8.6). 
 
Akreditiranje mišljenja i tumačenja je moguće isključivo nakon odobravanja akreditacije (nije 
moguće akreditiranje mišljenja i tumačenja za TOU koja su u fazi odobravanja akreditacije). Za 
akreditirana TOU koja podnose zahtjev za akreditiranje mišljenja i tumačenja u fazi proširenja 
područja akreditacije, zahtjev se može realizirati u toj fazi isključivo ukoliko se odnosi na rezultate 
ispitivanja ili kalibracije u tehničkim podpodručjima u kojima TOU već ima akreditirane aktivnosti. 
Ukoliko akreditirana TOU podnose zahtjev za proširenje područja akreditacije u novom tehničkom 
podpodručju, koji istovremeno uključuje mišljenja i tumačenja, akreditiranje mišljenja i tumačenja 
može se prihvatiti u narednoj fazi (nadzorno ocjenjvanje ili produžavanje akreditacije). 
 
O zahtjevu za akreditiranje mišljenja i tumačenja TOU obavještavaju BATA-u putem dopisa u 
kojem je potrebno navesti na koje aktivnosti iz akreditiranog područja se zahtjev odnosi 
(upućivanjem na važeći Dodatak akreditaciji), obim i ograničenja koja se odnose na mišljenja i 
tumačenja, kao i primjer (realni ili simulirani) najmanje jednog mišljenja i tumačenja za svako 
zahtijevano tehničko podpodručje na koje se zahtjev odnosi. 
 
BATA može odlučiti da zahtjev za akreditiranje mišljenja i tumačenja prihvati ili odbije, ukoliko 
utvrdi da izlazi iz granica definicije mišljenja i tumačenja (uključujući i jasno razlikovanje od drugih 
aktivnosti ocjenjivanja usaglašenosti kako je navedeno u Napomeni 2) ili ukoliko je zahtjev 
nepotpun i nejasan. 
 
Napomena 3 : Prilikom preispitivanja validnosti zahtjeva za odobravanje mišljenja i tumačenja 
postoje brojni faktori koji se moraju uzeti u obzir. BATA će razmatrati svaki zahtjev TOU po 
principu preispitivanja pojedinačnog slučaja. 
 
 
6  ZAHTJEVI ZA TOU 
 
6.1. Zahtjevi za sistem kvaliteta 
 
TOU moraju u vlastitom sistemu kvaliteta definisati sve značajne aspekte procesa u vezi sa 
izdavanjem mišljenja i tumačenja, npr. dokumentovanje jasnih granica aktivnosti izdavanja 
mišljenja i tumačenja za kupce laboratorijskih usluga u fazi ugovaranja i preispitivanja ugovora, 
definisanje zahtjeva za kompetentnost osoblja i postojanje dokaza o njihovom ispunjavanju, 
načine izvještavanja o mišljenjima i tumačenjima, čuvanje zapisa, redovno provođenje internog 
audita čime se može dokazati da se izdavanje mišljenja i tumačenja redovno nadzire unutar 
organizacije, itd. 
 
6.2 Zahtjevi za preispitivanje ugovora 
 
Procedura za preispitivanje ugovora mora osigurati sljedeće: 
- Da je zahtjev kupca u vezi sa iskazivanjem mišljenjima i tumačenjima jasan i potvrđen, 
- Da je kupac upoznat i da prihvata uslove u vezi sa iskazivanjem mišljenja i tumačenja, 

- Da laboratorija ima na raspolaganju zahtijevanu stručnu kompetentnost i ovlaštenje da izdaje 
mišljenje i tumačenje koje je predmet ugovora, 
- Da su eventualni zakonski uslovi razmotreni i da se može dokazati da će oni biti ispunjeni, 
- Da se mišljenja i tumačenja ne mogu samostalno koristiti za certificiranje proizvoda, 
- Da su mišljenja i tumačenja zasnovana na rezultatima koji se odnose na ispitane/kalibrisane 
predmete. 
 
TOU moraju čuvati zapise o preispitivanju ugovora u skladu sa svojim općim procedurama za 
čuvanje zapisa. 
 
6.3 Zahtjevi za osoblje TOU 
 
Zahtjevi za kvalifikacije, iskustvo i obučavanje osoblja uključenog u formulisanje mišljenja i 
tumačenja može biti različito u zavisnosti od vrste tehničkog područja na koje se odnose. 
Minimalni zahtjevi za osoblje moraju biti definisani. Za osoblje koje je unutar TOU ovlašteno da 
formuliše i izdaje mišljenja i tumačenja mora biti ispunjeno najmanje sljedeće: 
- Da postoje dokazi o radnom iskustvu u tehničkom području koje je predmet izdavanja mišljenja i 
tumačenja, 
- Da postoje dokazi o kontinuiranoj stručnoj edukaciji, kojima se dokazuje da je osoblje upoznato 
sa izmjenama koje se dešavaju u tehničkom području za koje se izdaju mišljenja i tumačenja. 
 
6.4 Zahtjevi za izvještavanje o mišljenjima i tuma čenjima 
 
TOU su obavezna primjenjivati opće zahtjeve standarda ISO/IEC 17025:2017 u vezi sa 
izvještavanjem o laboratorijskim aktivnostima (7.8.1, 7.8.2), kao i specifične zahtjeve za 
izvještavanje o mišljenjima i tumačenjima (7.8.7). 
 
 
7  OBAVEZE BATA-e  
 
U slučaju prihvatanja zahtjeva za akreditiranje mišljenja i tumačenja (nakon preispitivanja 
validnosti zahtjeva TOU), BATA će u pripremi za ocjenjivanje obavijestiti TOU o načinu provjere 
kompetentnosti za zahtijevane aktivnosti. Tim za ocjenjivanje će planirati adekvatno vrijeme za 
ocjenjivanje aktivnosti izdavanja mišljenja i tumačenja.  
 
Tim za ocjenjivanje ocjenjuje kompetentnost TOU za izdavanje mišljenja i tumačenja, kao i proces 
na osnovu kojeg TOU dolazi do mišljenja i tumačenja koja izdaje. Ocjenjivanje takođe mora 
potvrditi da postoje procesi sistema upravljanja koji su implementirani na način da omogućavaju 
izdavanje validnih mišljenja i tumačenja. 
 
BATA u fazi preispitivanja zahtjeva, kao i tokom ocjenjivanja na licu mjesta u svim fazama ciklusa 
akreditacije, mora osigurati da se mišljenja i tumačenja ne koriste kao zamjena za certificiranje 
proizvoda. Rezultati ispitivanja/kalibracije pojedinačnog uzorka, sa mišljenjem i tumačenjem, ne 
mogu se koristiti samostalno za kontrolu fabričke proizvodnje, niti umjesto drugih elemenata 
zahtijevanih šemom za certificiranje proizvoda. Izvještaj o ispitivanju ili kalibraciji može biti jedan 
od više ulaznih podataka za certificiranje proizvoda. 
 
BATA će za akreditirana TOU prikazati u Dodatku akreditaciji za koji obim izdavanja mišljenja i 
tumačenja je TOU akreditirano. U Dodatku akreditaciji biće navedena sljedeća izjava: 
 
TOU je akreditirano za izdavanje mišljenja i tuma čenja u tehni čkom podru čju ... (oznaka 
prema dokumentu OD 07-40) na osnovu rezultata ispitivanja (ili kalibracije) n avedenih pod 
r.b.  ... (navesti redne brojeve laboratorijskih aktivnosti na osnovu kojih se izdaje mišljenje i 
tumačenje).  

Ova izjava može biti dopunjena detaljnijim opisom uže tehničke aktivnosti na koju se izdavanje 
mišljenja i tumačenja odnosi, kako bi se spriječila primjena izvan područja za koje je potvrđena 
kompetentnost TOU. Takođe, izjava može biti dopunjena i bilo kojim drugim informacijama koje 
jasnije definišu područje izdavanja mišljenja i tumačenja (svrha izdavanja, preciznije prikazivanje 
predmeta na koje se mišljenja i tumačenja odnose, eventualna ograničenja, itd).  
 
BATA će formulisati izjavu za svako TOU, odnosno za svaki slučaj pojedinačno. Jedno TOU može 
biti akreditirano za više različitih aktivnosti u kojima izdaje mišljenja i tumačenja. U takvim 
slučajevima u Dodatku akreditaciji može biti navedeno više od jedne izjave. 
 


